
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Паязов Мурод Максудович 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

КОРХОНАЛАР БОШҚАРУВИДА ИННОВАЦИЯЛАРДАН ФОЙДАЛАНИШ 

ЖАРАЁНЛАРИНИНГ РИВОЖЛАНИШ ТЕНДЕНЦИЯЛАРИ 
 

Аннотация. Мақолада бошқарув жараёнида технологик инновациялардан фойдаланаётган 
корхоналар, ушбу корхоналарда инновацион маҳсулот (товарлар, ишлар ва хизматлар) ишлаб чиқариш 
бўйича инновацион харажатлар самарадорлиги таҳлил қилинган. Шунингдек, бошқарув жараёнида 
инновациялардан фойдаланаётган корхоналар томонидан ишлаб чиқарилган инновацион маҳсулотлар 
ва уларни молиялаштириш харажатлари ҳажми ҳамда инновацияларни молиялаштириш харажатлари ва 
ишлаб чиқарилган инновацион маҳсулотларнинг ўсиш суръати таҳлил этилган. 

Калит сўзлар: корхона, инновация, инновацион бошқарув, инновациялардан фойдаланиш, 
инновацион маҳсулот, инновацион харажат. 

DEVELOPMENT TRENDS IN THE USE OF INNOVATION PROCESSES IN ENTERPRISE 
MANAGEMENT 

 
Abstract. The article analyzes enterprises that use technological innovations in the management process, 

the effectiveness of innovative costs for the production of innovative products (goods, works and services) at these 
enterprises. Also in the management process, the volume of innovative products and the cost of financing them, as 
well as the growth rate of innovative products and the costs of financing innovations were analyzed. 

Key words: enterprise, innovation, innovation management, use of innovation, innovative product, 
innovative value. 

 

 
Мамаджонова Одинахан Алишер кизи 

Независимый научный сотрудник  
Андижанского института экономики и строительства 

 

ТЕНДЕНЦИИ РАЗВИТИЯ ИСПОЛЬЗОВАНИЯ ИННОВАЦИОННЫХ ПРОЦЕССОВ В 
УПРАВЛЕНИИ ПРЕДПРИЯТИЯМИ 

 
Аннотация. В статье анализируются предприятия, использующие технологические инновации в 

процессе управления, эффективность инновационных затрат на производство инновационной 
продукции (товаров, работ и услуг) на этих предприятиях. Также в процессе управления анализировались 
объем инновационной продукции и стоимость ее финансирования, а также темпы роста инновационной 

Кириш. Жаҳонда корхоналар бошқарувида инновациялардан фойдаланиш 

самарадорлигини ошириш орқали мамлакат миллий иқтисодиётини инновацион 

ривожланишининг барқарорлигини таъминлашга устуворлик қаратилмоқда. 

Жумладан, “Глобал Инновацион Индекс – 2023” маълумотларига кўра, Швейцария 

(67,6), Швеция (64,2), АҚШ (63,5) кабилар жаҳондаги етакчи “Инноватор мамлакатлар” 

ҳисобланиб, ўрта ҳисобда мамлакат ЯИМ ҳажмининг 65-70 фоизи айнан инновацион 

иқтисодиёт ҳисобидан яратилади.[1] 

Мамлакатнинг Инновацион ривожланиш стратегиясида “инновацион 

ривожланишни жадаллаштириш, иқтисодиётнинг барча тармоқларида инновациялар 

ва технологияларни кенг татбиқ қилиш”[2] вазифаларининг белгиланган. Бу эса 

мамлакат миллий иқтисодиёти ривожланишининг ҳозирги босқичида корхлоналар 

бошқарувида инновациялардан фойдаланишни жадаллаштириш, инновацион 

бошқарувнинг замонавий усулларини амалиётга жорий этиш, корхонанинг инновацион 

салоҳиятидан самарали фойдаланиш, инновацион маҳсулотлар ишлаб чиқариш 

ҳажмини ошириш аҳамиятини оширмоқда. Иқтисодий муносабатларнинг 

глобаллашуви шароитида барқарор иқтисодий ўсишни таъминлаш учун корхоналар 

бошқарувида инновациялардан фойдаланиш самарадорлигини ошириш устувор 

аҳамият касб этмоқда. 

Адабиётлар таҳлили. Корхоналар бошқарувида инновациялардан 

фойдаланишнинг илмий-назарий асослари, унинг самарадорлик кўрсаткичларини 

баҳолаш услубиёти, корхоналарда инновацион бошқарувни ривожлантиришнинг 

ижтимоий-иқтисодий зарурияти узоқ хорижлик Й. Шумпетер, В. Рюгемер, Б. Твисс[3] 

каби иқтисодчи олимларнинг илмий тадқиқотларида ўз аксини топади. 

МДҲ мамлакатлари Э.В. Эвтушенко, З.М. Исакова, И. Лапина[4] каби иқтисодчи 

олимлар томонидан бозор иқтисодиётига ўтиш шароитида корхоналар бошқарувида 

инновациялардан фойдаланиш амалиётини ташкил этиш, корхоналар инновацион 

бошқарувини ривожлантиришнинг илғор хориж тажрибасидан мамлакатда амалий 

фойдаланиш имкониятлари, корхоналар бошқарувида инновациялардан фойдаланиш 

самарадорлигига таъсир этувчи омиллар тадқиқ этилган. 

Мамлакатимиз иқтисодчи олимлардан Ш.Н. Зайнутдинов, А.А. Мадалиев, Д. 

Шодиева, И.Ю. Умаров[5]ларнинг тадқиқот ишларида корхоналар инновацион 

бошқаруви самарадорлигини оширишда инсон омилининг ўрни, инновацион бошқарув 

самарадорлигини оширишда юқори малакали кадрларга бўлган талаб асослари 

ўрганилган. 

Тадқиқот методологияси. Тадқиқот жараёнида гуруҳлаш, тизимли ёндашув, 

назарий ва амалий ўрганиш, индукция ва дедукция, анализ ва синтез, қиёсий таҳлил 

усуллари қўлланилган. 

Таҳлил ва натижалар. Мамлакатимиз иқтисодиётида сўнгги йилларда амалга 

оширилаётган ислоҳотларда корхоналар бошқарувида инновациялардан фойдаланиш 

самарадорлигини оширишга қаратилган ислоҳотларга устуворлик қаратилиб 

келинмоқда. Бу борада амалга оширилган ислоҳотлар натижасида “республикамиз 81 та 

индикатор бўйича баҳоланадиган Глобал инновацион индекси рейтингида 2015 йилга 

нисбатан 36 поғона кўтарилди. Шу билан бирга, иқтисодиётнинг реал секторида илмий 

ва инновацион ишланмаларни тижоратлаштириш даражаси, илм-фан, таълим ва саноат 

ўртасидаги ҳамкорлик алоқалари нисбатан паст бўлиб қолмоқда”[6]. Ушбу ҳолат 

махаллий корхоналар бошқарувида инновациялардан фойдаланиш самарадорлигини 

оширишга қаратилган чора-тадбирлар самарадорлигини баҳолаш заруриятини 

уйғотади. 

Таҳлилларга кўра, 2008-2022 йилларда мамлакатимиз миллий иқтисодиёти 

тармоқларида хўжалик фаолияти юритаётган корхоналар бошқарувида фойдаланилган 

инновациялар сони қарийб 5,6 марта ортган ҳолда, мос равишда 683 тадан 3792 тага 

етди. Жумладан, таҳлил этилаётган даврда бошқарув жараёнида инновациялардан 

фойдаланаётган корхоналар сони қарийб 4,4 мартага ортиб, 2008 йилдаги 304 тадан 

2022 йилга келиб 1 323 тани ташкил этди. Шу ўринда таъкидлаш жоизки, 2019 йилдан 

кейинги даврда бошқарув жараёнида инновациялардан фойдаланаётган корхоналар 

сони камайишига мос равишда бошқарув жараёнида фойдаланилаётган инновацион 

лойиҳалар сони ҳам камайиб бормоқда. Статистик маълумотлар кўра, 2019-2022 

йилларда бошқарув жараёнида инновациялардан фойдаланаётган корхоналар сони 16,6 

фоизга камайган бўлса, бошқарув жараёнида фойдаланилаётган инновацион лойиҳалар 

сони эса мос равишда 19,1 фоизга қисқарди[7]. Ушбу ҳолат коронавирус пандемияси 

шароитида “Лок-довн” ҳолатида мамлакатимиз миллий иқтисодиёти тармоқларида 

хўжалик фаолияти юритаётган корхоналар фаолиятининг тўхтатилиши натижасида 

улар томонидан сотиб олинган инновацион харажатларни қоплаш харажатлари ортиши 

билан биргаликда, бошқарув амалиётига жорий этилган инновацияларнинг маънавий 

эскириши жараёнлари кузатилганлиги билан изоҳланади. 

Мамлакатимизда бошқарув жараёнида технологик инновациялардан 

фойдаланаётган корхоналар сонига мос равишда бошқарув жараёнига жорий 

этилаётган технологик инновациялар сонининг бошқа турдаги инновацияларга 

нисбатан сезиларли даражада юқори бўлганлиги сабабли, бу турдаги 

инновацияларнинг Ўзбекистонда корхона бошқарувида инновациялардан 

фойдаланаётган корхоналарнинг ҳар бирига тўғри келадиган ўртача сони бўйича 

кўрсаткичлари республика бўйича ўртача кўрсаткич билан деярли бир хил жаражада 

бўлган. 

 
1-расм. Ўзбекистонда корхоналар бошқарувида фойдаланилаётган 

инновацияларни молиялаштириш харажатлари ва ишлаб чиқарилган 

инновацион маҳсулотлар ҳажми, млрд. сўмда[7] 

2008 й. 2009 й. 2010 й. 2011 й. 2012 й. 2013 й. 2014 й. 2015 й. 2016 й. 2017 й. 2018 й. 2019 й. 2020 й. 2021 й. 2022 й.

Жами ишлаб чиқарилган инновацион 

маҳсулотлар (товарлар, ишлар ва хизматлар) 

ҳажми
1325,1 1660,4 1849,0 1348,7 3635,9 4614,7 7043,0 8023,6 10688,218543,328871,526811,431142,827378,640451,6

Инновацияларга қилинган жами харажатлар 521,5 333,7 264,4 372,6 311,9 4634,2 3757,4 5528,3 2571,4 4162,3 4707,2 6603,5 6830,0 17680,819130,6

Мамлакатимиз корхоналари бошқарувида инновациялардан фойдаланиш 

амалиёти ривожланиб боргани сари, улар томонидан ишлаб чиқарилган инновацион 

маҳсулотлар ҳажми ҳам ортиб бормоқда. Таҳлилларга кўра, 2008-2022 йилларда 

мамлакатимиз корхоналари томонидан ишлаб чиқарилган инноацион маҳсулотлар 

ҳажми 1325,1 млрд. сўмдан 40451,6 млрд. сўмга етди(1-расм). Шу билан биргаликда, 

корхоналар бошқарувида инновациялардан фойдаланиш харажатлари ҳажми ҳам 

барқарор ўсиш тенденциясига эга бўлиб, таҳлил этилаётган даврда бу турдаги 

харажатлар ҳажми 521,5 млрд. сўмдан 19130,6 млрд. сўмга етди. 

Шу ўринда мамлакатимиз саноат корхоналари бошқарувида инновациялардан 

фойдаланиш амалиётининг самарадорлигини таҳлил этиш талаб этилади. Бунда 

дастлаб корхоналар томонидан ишлаб чиқарилган ҳар бир маҳсулотга тўғри келувчи 

инновацион харажатлар ҳажмини харажатлар ёндашуви асосида баҳолаш талаб 

этилади. Бу орқали корхоналар бошқарувида инновацион маҳсулот ишлаб чиқариш 

самарадорлиги кўрсаткичини аниқлашга эришилади. 

 
2-расм. Ўзбекистон корхоналарида инновацион маҳсулот (товарлар, ишлар 

ва хизматлар) ишлаб чиқариш бўйича инновацион харажатлар самарадорлиги[7] 

Таҳлилларга кўра, 2008-2022 йилларда республика корхоналарида инновацион 

маҳсулот (товарлар, ишлар ва хизматлар) ишлаб чиқариш бўйича инновацион 

харажатлар самарадорлиги кўрсаткичи динамик ривожланиш тенденциясига эга 

бўлган. 2008-2012 йилларда корхона ва ташкилотлар фаолиятида инновацион 

лойиҳаларни жорий қилган корхоналар сони нисбатан кам бўлганлиги сабабли, 

мамлакат ички истеъмол бозорида инновацион ва юқори технологик маҳсулотларнинг 

улуши нисбатан камлиги сабабли инновацион харажатларнинг самарадорлиги кейинги 

даврларга нисбатан сезиларли даражада кескин ўсиш тенденциясига эга бўлган. 2013 

йилдан кейинги даврда корхона ва ташкилотлар ўртасида инновацияларни ўзаро 

узатиш жараёнлари кенгайиб, инновацион лойиҳаларни амалиётга жорий қилувчи 

корхона ва ташкилотлар сони ортганлиги ўсиш тенденцияларини барқарорлашувига 

олиб келган бўлса, “Covid-19” пандемияси шароитида карантин чора-тадбирларининг 

кучайтирилиши шароитида корхоналар фаолияти маълум бир муддатга тохтатилиши 

натижасида инновацион самарадорлик кўрсаткичи 2020-2021 йилларда кескин пасайиб 

кетган(2-расм). Ушбу ҳолат корнавирус пандемияси шароитида корхоналар томонидан 

2008 
й

2009 
й

2010 
й

2011 
й

2012 
й

2013 
й

2014 
й

2015 
й

2016 
й

2017 
й

2018 
й

2019 
й

2020 
й

2021 
й

2022 
й

2,5 5,0 7,0
3,6

11,7

1,0 1,9 1,5 4,2 4,5 6,1
4,1 4,6

1,6 2,1

олинган тижорат банклари кредитларини қайтаришни маълум бир муддатга 

кечиктирилганлиги билан изоҳланади. Шу билан биргаликда, 2021-2022 йилларда 

корхоналар бошқарувида инновацион маҳсулот ишлаб чиқариш харажатлари 

самарадорлиги кўрсаткичи яна ўсиш тенденциясига эга бўлган. 

 
3-расм. Бошқарув жараёнида инновациялардан фойдаланаётган 

корхоналар томонидан ишлаб чиқарилган инновацион маҳсулотлар ва уларни 

молиялаштириш харажатлари ҳажми (ҳар бир корхонага тўғри келадиган ўртача 

кўрсаткичлари, млрд. сўмда)[7] 

Шу ўринда корхоналар инновацион бошқарувида инновациялардан фойдаланиш 

самарадорлиги кўрсаткичларини таҳлил қилишда ҳар бир корхонага ўртача тўғри 

келувчи ишлаб чиқарилган инновацион маҳсулотлар (товарлар, ишлар ва хизматлар) 

ҳажми билан уларнинг ўртача харажатларини таҳлили қилиш талаб этилади. Амалга 

оширилган ҳисоб-китобларга кўра, 2008-2022 йилларда бошқарув жараёнида 

инновациялардан фойдаланаётган махаллий корхоналарнинг ҳар бири томонидан 

ишлаб чиқарилган ўртача инновацион маҳсулот ҳажми 4,4 млрд. сўмдан, 30,6 млрд. 

сўмга етди. Жумладан, корхоналар бошқарувида инновациялардан фойдаланиш 

жараёнларини молиялаштиришнинг ўртача ҳажми таҳлил этилаётган даврда 1,7 млрд. 

сўмдан 14,5 млрд. сўмга ортди (3-расм). 

 
4-расм. Ўзбекистонда корхоналар бошқарувида фойдаланилаётган 

инновацияларни молиялаштириш харажатлари ва ишлаб чиқарилган 

инновацион маҳсулотларнинг ўсиш суръати (аввалги йилга нисбатан фоизда)[7] 

Шу билан биргаликда, Ўзбекистонда корхоналар бошқарувида 

фойдаланилаётган инновацияларни молиялаштириш харажатлари ва ишлаб 

чиқарилган инновацион маҳсулотларнинг ўсиш суръати барқарор бўлганлиги билан 

характерланади. Ҳисоб-китобларга кўра, 2009-2022 йилларда мамлакатимиз 

корхоналари томонидан ишлаб чиқарилган инновацион маҳсулотлар ҳажмининг ўртача 

йиллик ўсиш суръати 134,3 фоизни ташкил этган бўлса, корхоналар бошқарувида 

инновацияларга қилинган харажатлар ҳажмининг ўртача йиллик ўсиш суръати 215,3 

фоизга тенг бўлганлиги билан характерланади (4-расм). Шу ўринда таъкидлаш жоизки, 

2013 йилдан бошлаб мамлакатимиз миллий иқтисодиёти тармоқларида хўжалик 

фаолияти юритувчи корхоналар бошқарувида инновациялардан фойдаланаётган 

корхоналар (2012 йилга нисбатан 4,1 мартага) билан бошқарув жараёнига жорий 

этилаётган инновациялар сонининг (2012 йилга нисбатан 1,9 мартага) ортиши ҳисобига 

2013 йилда республика корхоналари бошқарувида инновацияга қилинган харажатлар 

ҳажмининг ўсиш суръати кескин ортган. Ундан кейинги даврда, яъни 2014-2022 

йилларда корхоналар томонидан ишлаб чиқарилган инновацион маҳсулотлар 

ҳажмининг ўртача йиллик ўсиш суръати 130,4 фоизга, корхоналар бошқарувида 

инновацияларга қилинган харажатлар ҳажмининг ўртача йиллик ўсиш суръати эса 

128,9 фоизга тенг бўлган. Ушбу ҳолат мамлакатимиз корхоналари бошқарувида 

инновациялардан фойдаланиш жараёнлари ривожланиб боргани сари корхоналарда 

инновацион харажатлар самарадорлиги ортиб бораётганлигидан далолат беради. 

Ўзбекистонда корхоналар бошқарувида инновациялардан фойдаланиш 

жараёнларининг ривожланиш тенденцияларини таҳлил этиш асосида қуйидаги 

хулосалар шаклланди: 

- мамлакатимизда бошқарув жараёнларида иннлвациялардан фойдаланаётган 

корхоналар сони йилдан йилга ортиб бормоқда. Натижада корхоналар анъанавий 

бошқарув амалиётидан инновацион бошқарув амалиётига босқичма-босқич ўтиб 

бормоқда. Ушбу ҳолат корхоналар бошқарувида фойдаланилаётган инновациялар 

сонининг ортиши тенденциясида ҳам ўз аксини топади; 

- мамлакатимизда бошқарув жараёнида инновациялардан фойдаланаётган 

корхоналар билан бошқарув жараёнига жорий этилган инновациялар сонининг ортиши 

пировард натижада ишлаб чиқарилаётган инновацион маҳсулотлар ҳажмининг 

ортишига олиб келди; 

- мамлакатимиз корхоналари бошқарувида фойдаланилаётган инновациялар 

таркибида технологик инновациялар салмоқли улушга эга бўлиб келмоқда. Бу эса 

корхоналарда инновацион маҳсулот ишлаб чиқариш харажатлари самарадорлигини 

ортишига сабаб бўлган; 

- мамлакатимиз истеъмол бозорида инновацион маҳсулотларга нисбатан 

шаклланган талаб ҳажми ҳали ҳануз етарли даражада қондирилмаганлиги сабабли, 

бошқарув жараёнида инновациялардан фойдаланиш амалиёти истеъмолчи 

талабларига унчалик йўналтирилмаган бўлиб, инновациялардан фойдаланиш 

фақатгина корхонанинг иқтисодий манфаатларидан келиб чиққан ҳолда амалга 

оширилмоқда. 

Юқорида келтириб ўтилган ҳолатлардан келиб чиққан ҳолда, кейинги йилларда 

мамлакатимизда корхоналар бошқарувида инновациялардан фойдаланиш амалиётини 

давлат томонидан қўллаб-қувватлашга қаратилган чора-тадбирлар тизимини ишлаб 

чиқиш ва уни амалиётга жорий этилишини таъминлаш талаб этилади. Бу орқали 

миллий иқтисодиёт тармоқдарида корхоналарнинг инновацион бошқарувга ўтиш 

жараёнлари жадаллашиб, истеъмол бозоридаги инновацион маҳсулотга бўлган талабни 

самарали қондиришга эришилади. 

